
Flou : Kisa w ka fè – Kijan pou okipe moun ki lakay 

 
Dezidratasyon ak flou 

 
Lè moun pèdi plis dlo pase kantite dlo yo bwè, se lè sa a moun vin dezidrate. Tibebe ak timoun 
ka dezidrate pi fasil pase granmoun poutèt yo pi piti. Vye granmoun ak moun malad gen plis 
chans tou. 
 
Siy dezidratasyon lejè oubyen mwayen 

• Swaf plis 
• Bouch chèch anpil 
• Pipi mwens oubyen pipi pi fonse 
• Ti vètij oubyen tèt lejè 
• Maltèt 

 
Lòt siy dezidratasyon sou tibebe ak timoun 

• Bouje mwens 
• Mwens dlo nan zye lè yap kriye 
• Ti twou mou anwo tèt tibebe 
• Mwens kouchèt pipi pase kantite kouchèt pipi tibebe a gen labitid genyen, oubyen pwa 

kouchèt yo pi pitit pase jan yon konn ye pou li. 
 
Kijan pou anpeche dezidratasyon epi ki tretman ki gen pou li 
Bay anpil dlo, ji fri ak ji legim, soup ak bouyon, epi likid tankou Gatorade® oubyen mak 
magazen (pou granmoun) epi Pedialyte® oubyen mak magazen (pou timoun). Pa pran kafeyin ak 
tafya.  
 
Ankouraje moun malad la bwè ti kantite likid plizyè fwa. Siveye moun malad la, poutèt 
dezidratasyon se yon bagay ki rive rapid, sitou sou timoun piti.  
 
Flou pa konn bay granmoun dyare, men ka pafwa bay timoun sa. Moun ki gen dyare bezwen 
bwè likid ki gen bon kantite sèl ak sik. Tibebe ak tibebe k ap kòmanse mache epi ki nan tete dwe 
kontinye pran tete. Pou timoun ki pa nan tete, Pedialyte®, Ceralyte® ak Oralyte® gen bon 
kantite sèl ak sik  Se yo ki pi bon likid pou bay timoun ki soufri dyare. 
 
Kilè pou rele yon doktè 
Gwo dezidratasyon (manke likid nan kò w) se yon ijans medikal li ye. Yon moun ki gen gwo 
dezidratasyon ka bezwen pran likid nan sewòm (piki nan bwa) nan yon klinik oubyen nan yon 
lopital. Pandan w p tann pou swen medikal, kontinye ofri moun lan likid nan ti kantite epi plizyè 
fwa. Jwenn swen medikal nan ijans si moun malad la gen nenpòt nan senptòm sa yo : 

• Pwoblèm pou respire 
• Rechiya anpil oubyen pa dòmi byen (tibebe ak timoun) 
• Fache fasil, eveye mwens, chanjman nan pawòl, konfizyon, oubyen pèdi konsyans 

(granmoun ak timoun) 
• Fèbles nan misk epi batman kè rapid 

 
Se pou w rele doktè w lan tousyit si moun malad la : 

• Swaf anpil 
• Bouch oubyen andedan nen ki chèch anpil, oubyen po san resò si w pense l yon ti tak. 
• Pa pipi anpil oubyen pa pipi menm 
• Pèdi pwa 
• Batman kè rapid 
• Pa fè anpil aktivite 
• Ti twou mou fon anwo tèt tibebe 

 
Byen siveye moun malad la pou wè si l gen siy dezidratasyon an vin pi mal. Se pou w rele doktè 
w lan si gen nenpòt senptòm ki pa nòmal.  
 
Kijan pou pran swen yon moun ki soufri flou H1N1 ? 
Flou : Kisa ou ka fè – okipe moun ki lakay se yon ti liv ki ekri nan nèf lang diferan epi ki ba w 
anpil enfòmasyon pou ede w okipe yon moun malad lakay. Gen yon videyo tou nan lang anlgè 
ak panyòl. Flou : Kisa ou ka fè enfòmasyon ap nan : http://www.mass.gov/flu 

 
Ki kote m ap jwenn plis enfòmasyon ?  
 

• Mass 2-1-1 ofri enfòmasyon pou piblik la sou flou :   
o Rele nan 211 oubyen 1-877-211-MASS (6277). Gen sèvis entèprèt disponib nan 

plizyè lang.  
• Doktè, enfimyè oubyen klinik la, oubyen depatman sante piblik lokal la (w ap jwenn 

adrès la nan seksyon adrès depatman gouvènman lokal nan anyè a) 
• The Massachusetts Department of Public Health, Immunization Program (Depatman 

sante piblik nan Massachusetts, pwogram vaksinasyon) nan :  
             (617) 983-6800 oubyen gratis nan (888) 658-2850 

• Sit entènèt Massachusetts Department of Public Health (Depatman sante piblik nan 
Massachusetts) la nan : http://www.mass.gov/flu 

• Center for Disease Control and Prevention (CDC) (Sant pou kontwòl epi anpeche maladi) 
nan : http://flu.gov/   

 
Si w vle enfòmasyon sou klinik flou, se pou w ale nan si entènèt pou jwenn MassPRO Public Flu 
Clinic Finder (klinik MassPRO pou flou) nan :  
http://flu.masspro.org              

